
ఉఖ్బహ్ ఇబ్న్ ఆమిర్ (రదియల్లాహు అన్హు) ఉల్లేఖన: “రసూలల్లాహ్ సల్లల్లాహు అలైహి
వసల్లం ఇలా పలికినారు: ఉఖ్బహ్ ఇబ్న్ ఆమిర్ (రదియల్లాహు అన్హు) ఉల్లేఖన: “రసూలల్లాహ్
సల్లల్లాహు అలైహి వసల్లం ఇలా పలికినారు: “స్త్రీలు ఒంటరిగా ఉన్నపుడు వారిని కలవడం
నుండి జాగ్రత్తగా ఉండండి”. అది విని అన్సారులలో నుండి ఒక వ్యక్తి “మరి “హమ్’వ” (భర్త

తరఫు పురుష బంధువు) ను గురించి మీరు ఏమంటారు?” అని ప్రశ్నించాడు. దానిని ఆయన
సల్లల్లాహు అలైహి వసల్లం “హమ్’వ” అంటే మరణమే” అన్నారు.

[దృఢమైనది] [ముత్తఫిఖ్ అలైహి]

ప్రవక్త  సల్లల్లాహు  అలైహి  వసల్లం  పరాయి  స్త్రీలతో  కలసి  ఉండరాదని  హెచ్చరిస్తూ  ఇలా
అన్నారు:  స్త్రీలు  ఉన్న  ప్రాంతంలో  ప్రవేశించకుండా  జాగ్రత్త  వహించండి  మరియు  మీరు  ఉన్న
చోట  స్త్రీలు  ప్రవేశించకుండా  జాగ్రత్త  వహించండి.  అది  విని  అన్సారులకు  చెందిన  ఒక
వ్యక్తి ప్రవక్త సల్లల్లాహు అలైహి వసల్లంను “ఒకవేళ ఆమె వివాహం అతనితో జరిగి ఉండకపోతే,
ఆమె  వివాహం  చేసుకోవడానికి  అనుమతి  ఉన్న  అతని  తరఫు  బంధువులు  (అంటే  భర్త  తరఫు  బంధువులు),
ఉదాహరణకు  అతని  సోదరుడు,  అతని  మేనల్లుడు  (సోదరుని  కుమారుడు,  లేక  సోదరి  కుమారుడు),  లేక
అతడి చిన్నాన్న, లేక అతడి చిన్నాన్న కుమారుడు, మొదలైన వారి గురించి మీరు ఏమంటారు?” అని
ప్రశ్నించాడు  (అంటే  వాళ్ళు  ఆమె  ఉన్న  చోటులోనికి  వెళ్ళవచ్చునా?  అని  ప్రశ్నించాడు).
దానికి  ప్రవక్త  సల్లల్లాహు  అలైహి  వసల్లం  ఇలా  జవాబిచ్చారు:  మీరు  మరణం  గురించి  మీరు
ఏవిధంగానైతే జాగ్రత్త పడతారో, అటువంటి బంధువు పట్ల కూడా అదే విధంగా జాగ్రత్తగా ఉండండి!
ఎందుకంటే భర్తకు సంబంధించిన అటువంటి మగ బంధువులతో ఒంటరిగా ఉండడం ధర్మములో ప్రలోభాలకు
మరియు విధ్వంసానికి దారి తీస్తుంది. భర్త బంధువులు, ఉదాహరణకు అతడి తండ్రులు (అంటే, అతని
తండ్రి,  చిన్నాన్న,  పెదనాన్నలు,  అతని  తాత,  ముత్తాత  మొ.)  మరియు  అతని  కొడుకులు  కాకుండా,
స్త్రీలు  ఉన్న  ప్రదేశం  లోనికి  ప్రవేశించకుండా  నిరోధించబడడానికి,  ఇటువంటి  బంధువులు
పరాయి  మగవారి  కంటే  ఎక్కువ  అర్హులు.  ఎందుకంటే,  పరాయి  పురుషుల  కంటే,  భర్త  బంధువులు  ఆమె
ఉన్న ప్రదేశం లోనికి ప్రవేశించే అవకాశాలు ఎక్కువ. కనుక ఇటువంటి బంధువు నుండి చెడు చోటు
చేసుకునే అవకాశం కూడా ఎక్కువే. ఆమెతో ఒంటరిగా ఉండే అవకాశం కారణంగా అతడి నుండి దురాకర్షణ
ప్రబలే  ప్రమాదము  మరియు  ఆమె  దానికి  లోనయ్యే  అవకాశం  ఎక్కువగా  ఉంటుంది.  మరియు  బంధుత్వం
కారణంగా  అతడు  ఆ  స్త్రీని  చేరుకునే,  ఆమెతో  ఏకాంతంగా  గడిపే  అవకాశాలు  అతనికి  ఎక్కువగా
లభిస్తాయి.  బంధుత్వం  కారణంగా  అతని  ఉనికి  అనివార్యమైనందున  అతడిని  ఆమె  నుంచి  దూరంగా
ఉంచడం  సాధ్యం  కాదు  కూడా.  మన  ఇళ్ళలో  ఒక  వ్యక్తి  తన  సోదరుని  భార్య  ఒంటరిగా  ఉన్నపుడు  ఆమె
దగ్గరికి  వెళ్ళడాన్ని,  ఆమెతో  అక్కడ  ఉండడాన్ని  చాలా  తేలికగా  తీసుకుంటారు.  అందుకు  అతడు
నిందించబడడు కూడా. కనుక అటువంటి ఇళ్ళలో ఒక వ్యక్తి తన సోదరుని భార్యను ఏకాంతంలో సులభంగా
కలుసుకోగలడు.  ఈ  స్థితి,  అది  దారితీసే  భయంకరమైన  చెడు  పరిణామాల  పరంగా  మరణానికి
సమానమైనదై  ఉంటుంది.  అదే  పరాయి  పురుషుని  విషయాన్ని  తీసుకుంటే,  మన  స్త్రీల  దగ్గరికి
వెళ్ళకుండా  ముందే  అడ్డుకోబడతాడు.

